
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
5. bréf, 2007.








            Júní
Til bænda á svæði Búnaðarsambands Vestfjarða
Fundarboð - Aðalfundir
1. Aðalfundur Deildar sauðfjárbænda í BSV verður haldinn þriðjudaginn 12. júní n.k. í Grunnskólanum á Reykhólum og hefst hann kl.: 20:30. 
Gestur fundarins verður Jóhannes Sigfússon, formaður L.S. 

Sauðfjárbændur eru hvattir til að mæta.

2. Aðalfundur Búnaðarsambands Vestfjarða , verður haldinn miðvikudaginn 13. júní n.k. í Grunnskólanum á Reykhólum og hefst hann kl.: 10:00 árdegis.
Gestir fundarins verða: 
· Sigurgeir Þorgeirsson, framkvæmdastjóri BÍ
· Fulltrúar BV
· Gunnar Sæmundsson, Hrútatungu, stjórnarmaður í Landssamtökum landeigenda (LLÍ) en hann flytur erindi um þjóðlendumál. 

Öllum bændum er heimil fundarseta meðan húsrúm leyfir, en aðeins kjörnir fulltrúar hafa málfrelsi, tillögu- og atkvæðisrétt. Fyrirhugað er að fundinum ljúki ekki seinna en um kl. 22.00.

Óskað er eftir því að þeir sem þurfa á gistingu að halda láti vita ekki síðar en 8. júní n.k. á skrifstofu Sigurðar Jarlssonar S:456-3773 / 892-0631 eða til 

Árna Brynjólfssonar S: 456-7843 / 861-4696.
Afmælishátíð á Núpi 18. ágúst

Búnaðarsamband Vestfjarða var stofnað 1907 og hefur stjórnin ákveðið að efna til hátíðahalda þann 18. ágúst n.k. á Núpi í Dýrafirði í tilefni af 100 ára afmæli sambandsins. “Rjómaballið” verður svo með hefðbundnu sniði um kvöldið.

Konur og verkefnið Byggjum-brýr

Á síðustu mánuðum hefur mikill fjöldi kvenna tekið þátt í námskeiðum innan verkefnisins Byggjum brýr. Aðstandendur verkefnisins vona að þátttakendur hafi haft gaman og gagn af þessum viðfangsefnum og að það hafi opnast leiðir fyrir nýjar hugmyndir eða ný tækifæri sem muni þróast enn frekar.

Dagana 20.-23. júní verður lokafundur verkefnastjórnar í verkefninu Byggjum brýr haldinn hér á landi. Þá munu koma nokkrir fulltrúar frá þeim löndum sem eiga aðild að verkefninu auk um 15 tékkneskra kvenna sem kalla má lykilkonur í því landi. Þessa daga verður haldinn fundur með verkefnisstjórninni en auk þess verður staðið fyrir opinni ráðstefnu og opnum degi í Reykjavík sem konum í dreifbýli býðst að taka þátt í.

Dagskrá miðað við núverandi skipulag er þannig:

20. júní – erlendu aðilarnir koma til landsins

21. júní – fundir og skoðunarferð um Borgarfjörð

22. júní  Kl. 10:30. Erlendi hópurinn ásamt þeim konum sem hafa áhuga, íslensku þátttakendunum í verkefninu, mæta í móttöku á Bessastaði til forseta Íslands.

Kl. 13:00. Opin ráðstefna (á ensku) á Hótel Sögu, um árangur og mikilvægi    

verkefnisins.Gaman væri að sjá sem flestar konur úr dreifbýli mæta.

Kl. 16:00-18:00. Léttar veitingar í boði Landbúnaðarráðuneytisins – tónlistaratriði o.fl..

23. júní – Laugardagur. ,,Ég og þú – byggjum brú” – Opinn dagur í Matarsetrinu við Grandagarð frá kl. 13:00-16:00. Kynning á lífi, þjóðmenningu og nýsköpun í íslensku og tékknesku dreifbýli.

Opni dagurinn verður vel auglýstur í fjölmiðlum þegar nær dregur og því von á mörgum.

Hér með bjóðum við öllum þeim sem verið hafa þátttakendur í Byggjum brýr verkefninu og/eða tengjast verkefninu “Beint frá býli”, að koma og  kynna eigin framleiðsluvörur og þjónustu s.s. heimaunna framleiðslu, íslenskt handverk, íslenska nýsköpun í sveitum, ferðaþjónustu , sýningar, uppákomur, þjóðbúninga, dansa, tónlist ofl. Aðstaðan er þátttakendum að kostnaðarlausu. Tékknesku konunum sem verða hér á ferð býst einnig að taka þátt. Þær munu m.ö.o. kynna líf og störf í dreifbýli með sambærilegum hætti. Þetta er einstakt tækifæri til að ná til fjölda fólks, á besta tíma (Jónsmessan) og besta stað við höfnina í Reykjavík. Húsnæðið er með útsýni yfir smábátahöfn og glugga alveg yfir aðra langhliðina. Langborð verða til staðar sem og stólar, aðgangur að rafmagni og veggflötum. 
Með þessari tilkynningu okkar viljum við óska eftir því að þær sem vilja taka þátt í þessum degi og kynna sig og sitt hafi samband fyrir 8.júní n.k. Konur geta verið einar og sér en einnig tekið sig saman frá hverjum námshópi eða svæðum – og þannig dregið fram sérstöðu viðkomandi svæðis. Hafið samband við Árna Jósteinsson í síma: 563 0367 eða á netfangið aj@bondi.is
Með góðri kveðju

Ásdís Helga Bjarnadóttir – Landbúnaðarháskóli Íslands,

Ragnhildur Sigurðardóttir  - Lifandi landbúnaður

Árni Jósteinsson – Bændasamtök Íslands

Byggðaþing á Hvanneyri

Landsbyggðin lifir í samvinnu við Landbúnaðarháskóla Íslands boðar til byggðarþings á Hvanneyri, laugardaginn 9. júní, 2007, kl. 14-18

Á þinginu verða flutt 5 stutt framsöguerindi:

1) Jafnrétti til náms um allt land: Ágúst Sigurðsson, rektor Landbúnaðarháskóla Íslands

2) Nýting landsins: Jónatan Hermannsson, lektor við Landbúnaðarháskóla Íslands
3) Nytjar sjávarfangs og vatna, fjölbreytileiki í ferðaþjónustu: Skúli Skúlason, rektor Hólaskóla.
4) Mikilvægi háhraðanets og upplýsingatækni fyrir allar byggðir: Jón Baldur Lorange, forstöðumaður Tölvudeildar Bændasamtaka Íslands.

5) Þjóðlendumálið, staða þess og framhald: Guðný Sverrisdóttir, sveitarstjóri Grenivík 
Ráðstefnustjóri: Magnús B. Jónsson, prófessor

Reynt verður að gera fundinn að góðum umræðuvettvangi og svara spurningum um þessi mál og mörg önnur sem brenna á fólki í hinum dreifðu byggðum landsins, svo sem: 

Samgöngumál, hlutverk sparisjóða og ríkis í eflingu byggða, samstaða milli þéttbýlis og dreifbýlis, hlutverk menningar og lista í eflingu byggðar, ferðamennska,  atvinnulist á landsbyggðinni, mikilvægi alhliða grasrótarbaráttu og lifandi umræðu um byggðamálin
Pallborð verður í gangi mest allan þingtímann þar sem skiptast á framsöguerindi og fyrirspurna- og umræðutímar. Í pallborðinu munu sitja framsögumenn  ásamt fleirum með sérþekkingu og taka þátt í lifandi og fræðandi umræðu með öðrum þátttakendum í byggðaþinginu.

Hátíðarsamkoma að hætti heimamanna um kvöldið, veisla, gamanmál og önnur skemmtiatriði, dans.

Frekari upplýsingar á heimasíðu Landsbyggðin lifi www.landlif.is 

Sunnudaginn 10. júní, kl. 10-13 verður svo aðalfundur Landsbyggðin lifi á

með venjulegum aðalfundarstörfum, stjórnarkosningu, starfsáætlun o.s.frv.

Brunavarnir í sveitum

Helstu fréttir af brunavarnarverkefninu eru þær að nú er lokið yfirferð um sveitabæi í Grundarfirði. Næst verða teknar fyrir brunavarnir í Borgarbyggð en sveitarfélagið mun þar vinna með okkur að verkefninu. Tryggingafélögin hafa sýnt verkefninu áhuga og eru áhugsöm um samstarf og hafa einnig tekið á sig hluta kostnaðar. 

Þegar er búið að selja nokkur sérhæfð brunavarnarkerfi fyrir búfjárhús en eitt slíkt kerfi er til sölu hjá Búnaðarsamtökum Vesturlands. 
Námskeið í gæðastýringu í sauðfjárrækt 

Eitt af grunnskilyrðum fyrir þátttöku í gæðastýringu í sauðfjárrækt er að hafa sótt sérstakt námskeið um þetta efni.
Námskeið vegna gæðastýringarinnar verður haldið á Hvanneyri á tímabilinu 11. til 15. júní n.k. Nánari staðsetning námskeiðsins og dagsetning verður tilkynnt beint til þátttakenda fljótlega. Námskeiðin hefjast kl. 10.00 fyrir hádegi og þeim lýkur kl. 18.00.
Ef einhverjir eiga eftir að skrá sig til þátttöku er enn möguleiki til þess hjá Búnaðarsamtökum Vesturlands í síma 437-1215 eða á netfang bv@bondi.is
Aðalfundur  Félags skógarbænda á Vestfjörðum.

Aðalfundur Félags Skógarbænda á Vestfjörðum verður haldinn í Baldurshaga á Bíldudal laugardaginn 16 júní kl 13:00. 
Í tengslum við aðalfund verða útskrifaðir nemendur úr Grænni skóga námskeiðum. Nemendur kynna útskriftarverkefni sín og hefst það kl 10:00, föstudaginn 15. júni og áætlað að því ljúki kl. 18:00. Að lokinni útskrift verður farið á bát í Geirþjófsfjörð þar sem verður tjaldað og sofið um nóttina. Þar verður grillað og skógrækt og sögustaðir Gísla Súrssonar verða skoðaðir. Þeir sem ekki vilja tjalda geta fengið far til baka um kvöldið en annars er miðað við að fara til baka fyrir hádegi á laugardag, borða og hefja aðalfundarstörf kl.13:00 í félagsheimilinu Baldurshaga á Bíldudal.

Þeir sem ekki eru að útskrifast úr Grænni skóga námskeiðunum en vilja koma í ferðina eru beðnir að hafa samband við Arnlíni Óladóttur s.4513384 eða arnlin@snerpa.is uppá ferðir og grillmat.  

Vinnuaðstaða sæðingamanna
Fyrirhugað er að yfirfara aðstöðu fyrir frjótækna á bæjum. Heimsóknir frjótækna á bæi eru margar og því eftir nokkru að sækjast að aðstaðan sé góð. Mikilvægt er að huga að aðstöðu til þrifa, til að leggja frá sér tól og tæki, til skráningar og að kýrnar séu aðgengilegar.  
Guðmundur Hallgrímsson mun hafa umsjón með þessu verkefni og hafa samband við bændur.
Námskeið  -  Tamning fjárhunda I

Tími: þri. 19. Júní, kl 10:00-18:00 og mið. 20. Júní, kl 09:00-18:00 (22,5 kennslustundir) 

að Kirkjubóli í Dýrafirði. Verð: 22.900.

Upplýsingar og skráning: endurmenntun@lbhi.is eða í síma 433 5033/843 5308

Einnig er hægt að skrá sig í gegnum heimasíðuna www.lbhi.is undir Námskeið í hægri stiku og á www.landbunadur.is – Nám og námskeið.

